
Excelências, 

Senhoras e Senhores, 

Honra boot ida mai ha’u bele participa iha Reunião husi Líderes Aliança Estados 

Insulares Ki’ikoan sira (AOSIS). 

Liu ona décadas tolu, mak comunidade internacional reconhece desafios 

geográficos ho situacionais únicos nebé Estados Insulares Ki’ikoan sira nebé hala’o hela 

Desenvolvimento (SIDS) hasoru. 

Realidade ida-né temi beibeik ona, la-ós de’it iha conferências multilaterais, maibé 

mós iha instrumentos internacionais nebé juridicamente vinculativos (katak kesi-metin 

partes hotu-hotu). 

Maibé, implementação husi compromissos nebé necessários hodi apoia SIDS sira 

seidauk to’o nafatin. 

Alterações climáticas halo sai todan liután desafios desenvolvimento nebé SIDS 

sira hasoru. Ita sira-né balu bele hasoru consequências nebé át lahalimar hanesan lakon 

rai maran tomak tanba nível tasi sa’e maka’as. 

Excelências, 

Ita-nia desafios bót tebetebes, maibé ita hotu-hotu resilientes. Hamutuk, ita sei sai 

forte liután do que problemas sira nebé ita hasoru. 

Ami fiar katak, hamutuk iha solidariedade, ita bele serviço hamutuk hodi  

transforma agenda internacional atu nuné protege ita-nia direitos ho interesses no 

continua hala’o desenvolvimento sustentável nebé respeita princípio ida katak  

“Responsabilidades ita hotu nian, maibé Keta-ketak no ho Ida-idak nia Capacidades”. 

Ami apoia tomak declaração husi Líderes AOSIS nian sira kona-ba Nível Tasi 

nebé Sa’e ho Soberania Estatal. 

Nuné mós, Timor-Leste hamutuk ho ita-boot sira iha apelo kona-ba criação  

mecanismo financeiro foun ida nebé bele beneficia SIDS sira hotu ho forma equitativa 

(ka hanesan), liuliu hirak nebé vulneráveis liu. 

Ita tenke garante mós katak países desenvolvidos sira bele cumpri sira-nia  

responsabilidades, tuir direito internacional, hanesan apoia ita-nia objetivos 

desenvolvimento sustentável, hodi respeita ita-nia direito atu desenvolve ita-nia recursos 

no define ita-nia desenvolvimento rasik. 

Excelências, 

Timor-Leste apoia tomak implementação ABAS nian. 

Horisehik, ita participa iha Cimeira ba Futuro no ita adota ona “Pacto ba 

Futuro”. Timor-Leste hein katak Pacto né bele hakotu ho abordagens sira nebé  

inconsistentes kona-ba sistema internacional atual no complicado né, hodi nune’e 

proporciona quadro ida nebé realista liu kona-ba situações oioin no complexas nebé 

países AOSIS sira hasoru. 

Hamutuk ita bele continua exige futuro ida nebé justo, equitativo no sustentável, 

nebé laiha nação ida mak husik hela ba kotuk. 

Obrigado. 

Kay Rala Xanana Gusmão 


